
Annotatsiya: Ushbu maqola mahalliy byudjetlarda daromadlarni oshirish va 

mustahkamlashga qaratilgan boʻlib, iqtisodiyotni rivojlantirishda buyudjet 

mablagʻlaridan samarali foydalanish va samaradorligini oshirishga xizmat qiladi. 

Mamlakatimizda barqaror va samarali iqtisodiyotni shakllantirish borasida 

amalga oshirib kelinayotgan islohatlar bugungi kunda oʻzining natijalarini namoyon 

etmoqda. Shu bois mamlakatimiz iqtisodiyotining rivojlanishida ularning hududlarini 

kompleks va mutanosib rivojlantirishni taʼminlash, mintaqalarning mavjud tabiiy xom 

ashyo, ishlab chiqarish va mehnat salohiyatidan oqilona foydalanish hamda aholining 

turmush darajasi va faravonligini izchil oshirib borish, bundan tashqari, mahalliy 

hokimiyat organlarining mahalliy byudjet daromadlarini manbaini mustahkamlash 

yuzasidan olib borilayotgan tizimli chora-tadbirlarni izchil davom ettirish hududlar 

iqtisodiy barqarorligini taʼminlashda muhim oʻrin egallaydi1. 

Mahalliy byudjet mablagʻlaridan samarali foydalanish borasidagi muammolar va 

ularning kelib chiqish sabablari toʻgʻrisida gap ketar ekan, bu oʻrinda faqat 

Surxondaryo viloyatida emas, balki butun respublikamiz boʻyicha amaliyotida 

anchadan buyon tarkib topgan va hamon yechimini tomilmasdan kelayotgan yana bir 

muammo va uning kelib chiqish sabablari xususida alohida tuxtalib oʻtish maqsadga 

muvofiq. Gap bu oʻrinda, mamlakatimiz amaliyotida qatʼiy tarkib topgan va faqat 

mahalliy byudjet xarajatlariga nisbatan emas, balki umuman olganda, davlat byudjeti 

xarajatlariga nisbatan tarkib topgan kamomad, oʻzlashtirish va noqonuniy xarajatlar 

toʻgʻrisida ketmoqda. Buning aynan shunday ekanligi Surxondaryo viloyati mahalliy 

byudjeti misolida amalga oshirilgan tadqiqotlarimiz natijalari yuqorida yana bir marta 

                                                           
1 Meyliyev O.R. Soliqlar vositasida hududlar iqtisodiyotini rivojlantirish: muammo va istiqbollari “Xalqaro moliya va 

hisob” ilmiy elektron jurnali. 2019-yil № 2. 1-b. 

tasdiqlandi. Shuning uchun buni byudjet, shu jumladan, mahalliy byudjetlar 

xarajatlarining samarali foydalanishning taʼminlashga toʻsqinlik qilayotgan 

muammolarining eng asosiylaridan biri sifatida eʼtirof etish va uning kelib chiqish 

sabablarini aniqlash oʻta muhim ahamiyatga egadir.  

Mahalliy byudjetda qancha koʻp daromad boʻlsa, dolzarb boʻlgan ijtimoiy 

masalalarni shuncha tezkorlik bilan hal qilish mumkin, dedi davlatimiz rahbari. 

Qoʻshimcha mablagʻlar, jumladan, “Beshta tashabbus”, “Obod qishloq”, “Obod 

mahalla”, “Ichimlik suvi”, “Har bir oila tadbirkor” kabi davlat dasturlarini joylarda 

tizimli amalga oshirish, xalqning daromadini koʻpaytirish va hayotini yaxshilash uchun 

zarur boʻladi2. 

Shuningdek, mahalliy byudjetlar mahalliy hokimiyatlarning iqtisodiy 

imkoniyatidir. Mahalliy byudjet daromadlari qanchalik koʻp boʻlsa, shunchalik ushbu 

hudud aholisi farovonligi yuqori boʻladi. Hududlar iqtisodiyotini soliqlar vositasida 

rivojlantirish maqsadida mahalliy byudjetlarning soliq-byudjet vakolatlarini oshirish 

orqali mahalliy byudjet daromadlarini oshirish maqsadga muvofiq hisoblanadi.  

Birinchidan, mahalliy hokimiyatlarining davlat boshqaruvidagi, hududlarni 

ijtimoiy-iqtisodiy boshqarishdagi rolini oshirish, hozirgi kunning asosiy masalalaridan 

biridir. Bunda respublika byudjeti va mahalliy byudjetlar oʻrtasida daromadlar va 

xarajatlarning optimal qonuniy chegarasini yaratishga qaratilishi va hudud iqtisodiy 

salohiyatidan  kelib chiqib amalga oshirilishi lozim.  

Ikkinchidan, Xorijiy davlatlarda egri soliqlar hissasini oshirish evaziga 

mahalliy byudjetlar moliyalanadi, mahalliy hududlarda ushbu soliqdan tushadigan 

tushum hajmiga nisbatan foizlarda belgilanadi. Mahalliy hokimiyatlar tashabbusi bilan 

biriktirilgan daromadlar ulushi koʻtarilsa, albatta kelgusi yili davlat soliqlaridan 

ajratmalar foizi kamaytiriladi. Bu holat mahalliy hokimiyatlarning doimiy ravishda 

biriktirilgan byudjet daromadlarini 5-10 foizga koʻpaytirib borishdagi qiziqishini 

cheklab qoʻyadi va soʻndiradi. Shuning uchun, umumdavlat soliqlaridan ajratmalar 

foizi hech boʻlmaganda uch yilga oʻzgarmas boʻlishi maqsadga muvofiqdir. Bu orqali 

mahalliy hokimiyatlarning ushbu soliqlardan tushadigan daromadlarni koʻpaytirib 

borishidagi manfaatdorligi oshadi.  

Uchinchidan, Davlat tadbirkorligi singari viloyat rahbarlariga boʻsh pul 

mablagʻlaridan samarali foydalanish, mahalliy hokimiyat daromadlarini koʻpaytirib 

borish, mahalliy byudjetlarni mustahkamlash bilan bogʻliq. Mahalliy byudjetlarning 

boʻsh pul mablagʻlarini qisqa muddatlarga bank muassasalariga foyda olish maqsadida 

depozitlarga joylashtirish va foiz koʻrinishidagi daromadlar olish. Bu byudjetga 

qoʻshimcha mablagʻlar tushishini taʼminlashga xizmat qiladi.  

                                                           
2 http://www.uzdaily.uz/uz/post/5670  

http://www.uzdaily.uz/uz/post/5670

Toʻrtinchidan, mahalliy hokimiyatlarning byudjet muassasalarini mahalliy 

byudjet mablagʻlaridan foydalanish huquqini kengaytirish lozimdir. Bunda byudjet 

ijrosi davomida foydalanilmay qolingan mablagʻlarini ularning ixtiyorida qoldirib, 

ishlatish borasida erkinlikni berish lozim.  

Beshinchidan, mahalliy hokimiyatlarga ichki va tashqi bozorda 

zayyomlashtirish huquqini berish lozim. Ushbu vazifalarni amalga oshirish maqsadida 

“2021-yil uchun soliq siyosatining asosiy yoʻnalishlari qabul qilinishi munosabati bilan 

Oʻzbekiston Respublikasining ayrim qonun hujjatlariga oʻzgartish va qoʻshimchalar 

kiritish toʻgʻrisida”gi qonun loyihasi deputatlar hukmiga birinchi oʻqishda havola 

etildi. 2021-yilgi soliq siyosatini takomillashtirish, shuningdek mahalliy ishlab 

chiqaruvchilarning raqobatbardoshligini oshirish, mavjud tizimli muammolarni 

bartaraf etish, soliq maʼmurchiligi samaradorligini yanada oshirish va byudjetga 

soliqlarning toʻliq tushishini taʼminlashga qaratilgandir3.  

Xususan, qonun loyihasi bilan Soliq kodeksi normalarini toʻgʻridan-toʻgʻri amal 

qilishini taʼminlash maqsadida, qatʼiy belgilangan miqdorda oʻrnatilgan aksiz soligʻi, 

yer soligʻi, suv resurslaridan foydalanganlik uchun soliq va jismoniy shaxslardan 

olinadigan daromad soligʻi stavkalarini oʻrnatish koʻzda tutilgan»4. Shu bilan birga, 

QQS (15%), foyda soligʻi (15%, ayrim toifalar uchun 20%), jismoniy shaxslardan 

olinadigan daromad soligʻi (12%), yuridik shaxslarning mol-mulk soligʻi (2%), qishloq 

xoʻjaligiga moʻljallangan yerlar uchun yer soligʻi (0,95%), ijtimoiy soliq (xoʻjalik 

yurituvchi subyektlar - 12% va byudjet tashkilotlari - 25%), aylanmadan olinadigan 

soliq (bazaviy stavka 4%) stavkalarini saqlab qolish taklif etilmoqda.  

Oʻzbekistondagi turli darajadagi mahalliy byudjetlar daromad va xarajatlari 

tahlilini koʻrib chiqamiz. 

1-jadval 

2021-yil uchun mahalliy byudjetlarning daromad va xarajatlari tahlili5 

(mlrd.soʻm) 

№ Hudud nomi Daromadlar Xarajatlar 

1. Qoraqalpogʻiston Respublikasi 2352,2 3228,8 

2. Andijon viloyati 1935,4 2375,4 

3. Buxoro viloyati 1212,9 1702,9 

4. Jizzax viloyati 2570,3 4147,6 

5. Qashqadaryo viloyati 1535,8 1535,8 

6. Navoiy viloyati 1970,6 3254,5 

7. Namangan viloyati 2657,0 3759,7 

8. Samarqand viloyati 1754,7 3048,3 

                                                           
3 https://parliament.gov.uz/uz/events/chamber/32947/?sphrase_id=7745553  
4 http://elibrary.ru/item.asp?id=23215211  
5 Maʼlumotlar asosida tadqiqotchi tomonidan tayyorlandi.  

https://parliament.gov.uz/uz/events/chamber/32947/?sphrase_id=7745553
http://elibrary.ru/item.asp?id=23215211

9. Surxondaryo viloyati 745,7 1279,9 

10. Sirdaryo viloyati 3009,8 3009,8 

11. Toshkent viloyati 2904,9 3815,0 

12. Fargʻona viloyati 1442,7 2075,6 

13. Xorazm viloyati 1442,7 2075,6 

14. Toshkent shahri 4068,6 4068,6 

 Jami 29774,7 40217,6 

 

1-jadvaldan koʻrinib turibdiki, 2021-yil jami daromadlar 29774,7 mlrd.soʻmni tashkil 

etgan. Shu oʻrinda xarajatlar esa 40217,6 mlrd.soʻmni tashkil etganligini koʻrish 

mumkin. Yuqori koʻrsatkichlarda Toshkent shaxrining daromad koʻrsatkichi 4 068,6 

mlrd.soʻmni tashkil etmoqda. 

Mahalliy byudjet daromadlarini oshirish maqsadida hududlarda moliya soliq organ 

vakolatlari kengaytirish bilan birga qoʻyidagilar amalga oshirilmoqda: 

1. Mahalliy byudjetlar daromadlar qismini shakllantirish masalalari boʻyicha 

moliya boʻlimi rahbarining oʻrinbosari har oyda ishlab chiqarish dinamikasi va 

tendensiyalariga, hajmlarining oʻzgarishiga, yangi ishlab chiqarish quvvatlari 

ochilishiga va soliq toʻlovchilarning sonini tanqidiy baholashga asoslangan baholash 

koʻrsatkichlari tizimidan kelib chiqib Oʻzbekiston Respublikasi Davlat byudjetiga va 

davlat maqsadli jamgʻarmalariga soliqlar va majburiy ajratmalar tushumlari 

prognozining hisob-kitobini amalga oshiradi; 

2. Mahalliy byudjetning prognoz parametrlarini ishlab chiqishda moliya 

boʻlimlari aniqlangan qoʻshimcha tushumlar manbaini, shu jumladan aniqlangan 

tadbirkorlik subyektlarini, shuningdek tuman (shahar) davlat soliq inspeksiyasining 

maʼlumotlar bazasida hisobga olinmagan soliq solish obyektlarini ham hisobga oladi; 

3.  Moliya boʻlimi rahbari har chorakda oyma oy taqsimlangan mahalliy byudjet 

parametrlari prognozini tasdiqlatish uchun tumanlar hokimlariga kiritadi, keyinchalik 

tuman (shahar) davlat soliq inspeksiyalariga ijro etish uchun yetkazadi; 

4. Tumanlar moliya organlari va davlat soliq xizmati organlarining oʻzaro 

hamkorligi oʻzaro hamkorlik yoʻnalishlari, masʼul xodimlar va oyma oy taqsimlangan 

mahalliy byudjet daromadlari parametrlarining prognozi ilova qilingan oʻzaro 

hamkorlik natijalari boʻyicha tayyorlanadigan hujjatlar shakllari belgilangan tuman 

(shahar) moliya boʻlim va davlat soliq inspeksiyasining qoʻshma buyrugʻi asosida 

tashkil etiladi. 

